
Тақризи
муқарризи расмӣ ба рисола ва автореферати Саидова Нилуфар 

Абдулмаҷидовна дар мавзуи «Таҳлили луғавӣ-грамматикии зарф дар 
забонҳои тоҷикӣ ва англисй (дар асоси маводи “Ёддоштҳо”-и Садриддин 
Айнӣ)» барои дарёфти дараҷаи илмии номзади илми филология аз рӯйи 
ихтисоси 10.02.20 - Забоншиносии муқоисавӣ-таърихй, қиёсӣ ва 
муқоисавй

Забоншиносии муқоисавӣ яке аз бахшҳои муҳимтарини 
забоншиносӣ маҳсуб ёфта, бо баъзе хусусиятҳои фарқкунандаи худ аз 

дигар қисматҳо фарқи калон дорад. Дар раванди таҳқиқи бахши мазкур 
хусусияти монандиву тавофути ин ё он бахши забон аз нигохи диахронӣ 
ва синхронӣ муқоиса карда мешавад. Агар ба холати кунунии 
муқоисавии забонҳои гуногуннизом ва гуногунсохтор назар афканем, 
зуд пай мебарем, ки таваҷҷӯҳи олимони тоҷик бештар ба муқоисаи 
масъалаҳои луғатшиносӣ равона гардида, муаммоҳои таҳқиқу омӯзиши 
ҳиссаҳои ҷудогонаи нутқ аз диду назари эшон то андозае дур мондааст 
ва таҳқиқоти анҷомдодаи Саидова Нилуфар Абдулмаҷидовнаро як 

пажӯҳиши тозаву нав номид.

Аз ин рӯ, таҳлили луғавӣ-грамматикии зарф дар забонҳои тоҷикӣ 

ва англисӣ яке аз масъалаҳои муҳими таҳқиқ дар бахши забоншиносии 
муқоисавӣ ба шумор рафта, рисолаи номзадии Саидова Нилуфар 

Абдулмаҷидовна дар мавзуи «Таҳлили луғавӣ-грамматикии зарф дар 

забонҳои тоҷикӣ ва англисӣ (дар асоси маводи “Ёддоштҳо”-и Садриддин 

Айнӣ) пажӯҳиши саривақтӣ буда, муаллиф дар он ҷанбаҳои норавшани 

мавзӯъро бар мабнои усули муқоиса мавриди баррасӣ қарор додааст.
Рисолаи Саидова Нилуфар Абдулмаҷидовна «Таҳлили луғавӣ- 

грамматикии зарф дар забонҳои тоҷикӣ ва англисӣ (дар асоси маводи 

“Ёддоштҳо”-и Садриддин Айнӣ)» аз муқаддима, се боб, 8 фасл, 6 зерфасл 

ва хулосаву феҳристи адабиёт иборат аст. Дар муқаддимаи рисола сухан 

дар бораи мубрамияти мавзуъ, дараҷаи таҳқиқ, мақсад ва вазифаҳои 

таҳқиқ, методҳои таҳқиқ, навгониҳои илмии рисола, аҳамияти 

назариявии таҳқиқ, моҳияти амалии таҳқиқ, асосҳои назариявӣ ва 
методологияи таҳқиқ, нуктаҳои муҳими рисола, коркард ва татбиқи 

натиҷаҳои таҳқиқ ва сохтори рисола меравад.



Дар боби якуми диссертатсия - «Асосҳои назариявии таҳқиқи 

муқоисавии зарф дар забонҳои тоҷикй ва англисӣ» мафҳуми зарф дар 

забоншиносӣ, фарқияти зарф аз сифат ва дараҷаҳои қиёсии зарф таҳлилу 

муқоиса шуда, он аз се фасл иборат аст.
Фасли якум моро бо тавсифи мафҳуми зарф дар забоншиносӣ ошно 

намуда, муаллиф дараҷаи корбурди зарф ва мавқеи онро дар ҷумла 
баррасӣ кардааст. Ба андешаи муаллиф, таърифу тавсифи зарф дар 
ҳамаи сарчашмаҳо қариб яксон аст.

Дар фасли дуюми боби мазкур хусусиятҳои тафовутнокии зарф аз 
сифат мавриди таҳлилу баррасӣ қарор гирифта, муаллиф бо мисолҳои 
мущаххас онро таҳқиқ намудааст. Дар робита ба ин масъала муаллиф 

чунин қайд мекунад: “Бояд тазаккур дод, ки дар ҳар ду забон ҳам як 

миқдор калимаҳое мавҷуданд, ки ба ҳиссаҳои гуногуни нутқ мансуб 

буда, чи дар забони адабии пешина ва чи дар забони адабии ҳозира ба 
вазифаи зарф истеъмол мегарданд. Ин калимаҳо аслан сифатҳои аслӣ 

(нав - пе\у, хуб -§оос1, сахт - §Ггоп§, тез - ршск ...), исмҳои 
ифодакунандаи мафҳумҳои макону сӯй (пеш - £гоп1, қафо - Ьаск, ақиб - 

Ьаск, боло - пр, поён - йохуп, берун - оШ§к1е), ҷонишинҳо (чанд - зоте, 
кай - \уЬеп, куҷо - \уйеге) мебошанд, ки дар баробари вазифаи аслии худ 

вазифаи зарфро низ иҷро мекунад. Калимаҳои зикршуда аз ҷиҳати маъно 

ифодаи аломати амал ё вазъияти ба амал омадани он бо зарфҳо умумият 
доранд, бинобар он ба вазифаи зарф омада тавонистани онҳо ҳодисаи 
наву муваққатӣ нест” (саҳ. 15).

Дар фасли сеюм бошад, дараҷаҳои қиёсии зарф таҳлилу баррасӣ 

гардида, муаллиф тарзу роҳҳои сохта шудани онҳоро бо мисолҳои 

мушаххас баён мекунад.

Боби дуюми рисола - «Таҳлили муқоисавии зарфҳои хосаи тавсифӣ 

дар забонҳои тоҷикӣ ва англисӣ» унвон гирифта, дар он хусусиятҳои 

фарқкунаидаи зарфҳои хосаи тавсифӣ, яъне зарфи тарзи амал, монандӣ 

ва зарфи миқдору дараҷаи забонҳои тоҷикиву англисиро мавриди 

тйҳлилу муқоиса қарор мегирад.



Дар фасли якуми боби дуюм хусусиятҳои луғавию маъноии 

зарфҳои тарзи амали забони тоҷикӣ дар муқоиса бо забони англисӣ 

таҳлил гардида, муаллиф тафовуту монандии ин намуди зарфҳоро ошкор 
сохтааст.

Бояд тазаккур дод, ки ҳар зарфи тарзи амал аз нигоҳи таркиби 
морфологӣ тасниф гардида, диссертант нахуст зарфҳои тарзи амали 
сода, баъдан сохтаву мураакаб ва таркибиро дастабандӣ намуда, 
сермаҳсуливу каммаҳсулии вандҳои зарфсозро муайян кардааст.

Зарфҳои монандии забонҳои тоҷикиву англисӣ дар фасли дуюми 

боби дуюм таҳлилу баррасӣ шуда, муаллиф ҳамзамон хусусиятҳои 
монандиву тафовут ва умумияти ин намуди зарфҳоро дар забонҳое, ки 
зикрашон рафт, муқоиса намудааст. Ба пиндори муаллиф, микдори 
зарфҳои сохтаи забони тоҷикӣ назар ба зарфҳои сохтаи забони англисӣ 
беш буда, тафовути сохтории ин намуди зарфҳоро бозгӯ мекунад.

Фасли сеюм ба таҳлили муқоисаи хусусиятҳои луғавию маъноии 

зарфи миқдору дараҷа бахшида шудааст. Яке аз баратарияти ҷиҳати 

амалии фасли мазкур дар он зоҳир мешавад, ки диссертант, ҳамаи 

зарфҳои мансуби микдору дараҷаро аз нигоҳи сохтори сарфӣ муафассал 
дастабандӣ намудааст, ки ин тарзу усулби таҳлил ва нигориш ба арзиши 
илмии рисола ҳусну қутби тоза зам кардааст.

Боби сеюми рисола - «Таҳлили муқоисавии зарфҳои ҳолӣ дар 

забонҳои тоҷикӣ ва англисй» ба таҳлилу баррасии хусусиятҳои луғавию 
маъноӣ ва сохтории зарфҳои замон, макон, самт ва сабабу натиҷа 

бахшида шудааст.
Муаллиф дар фасли якум вижагиҳои луғавию маъноии зарфи 

замонро муайян намуда, онҳоро аз лиҳози маъно гурӯҳбандӣ кардааст. 
Гурӯҳбандии зарфҳои замон аз ҷиҳати таркиб, ки онҳоро муҳаққиқ ба 
содаву сохта ва мураккабу таркибӣ ҷудо намудааст, дар зерфасли якуми 

фасли якуми боби сеюм баррасӣ мегардад.
Фасли дуюм ба хусусиятҳои монандиву умумият ва тафовути зарфи 

макони забонҳои тоҷикиву англисӣ бахшида шудааст. Таҳлили сохтории 
зарфҳои макони забонҳои фавқуззикр дар зерфасли якуми фасли дуюм 



роҳандозӣ гардида, муаллиф фаслро бо пешниҳоди шакли диаграммаи 
зарфҳои макон ба интиҳо мерасонад.

Хусусиятҳои луғавию маъноии зарфҳои сабабу мақсад дар фасли 
сеюм ба риштаи таҳлили муқоисавӣ кашида шудааст. Таркиби 
морфологии ин намуди зарфҳо дар зерфасли якум таҳлил гардида, дар 
шакли диаграмма пешниҳод мегардад.

Дар хулосаи диссертатсия муаллиф натиҷаҳои таҳқиқоти худро дар 

бандҳои ҷудогона овардааст, ки ин ҳама аз аҳамияти назарӣ ва амалӣ 

холӣ нест.

Ҳамин тавр, диссертатсияи Саидова Нилуфар Абдулмаҷидовна дар 

асоси меъёрҳои нави илмӣ таҳия гардидааст. Тарзу усули иқтибос, 

таҳияи бобу фасл, хулоса ва феҳристи адабиёт тибқи талаботи меъёрҳои 

нави таҳияи корҳои илмию таҳқиқотӣ ба роҳ монда шудааст.

Тамоми мақолаҳои нашрнамудаи муаллиф мӯҳтавои рисоларо 

бозгӯ мекунад. Диссертатсия мавриди назар барои хондани курси 

«Типологияи муқоисавии забонҳои тоҷикӣ ва англисӣ», «Луғатшиносӣ», 

«Фразеологияи забонҳои тоҷикӣ ва англисӣ», «Морфологияи забонҳои 
тоҷикиву англисӣ» мусоидат менамояд.

Дар баробари дастовардҳои муҳими илмӣ рисола аз камбудиву 

норасоиҳо низ холӣ нест:
1. Муаллиф хусусиятҳои луғавию маъноии зарфҳоро дар рисола 

муштарак таҳлилу баррасӣ намудааст, агар ба таври алоҳида якчанд 
зарфҳоро аз нигоҳи луғавӣ дар асоси фарҳангҳо шарҳу тавзеҳ медод хуб 

мешуд.
2. Муаллиф дар зерфаслҳои боби дуюму сеюми рисола нақши 

вандҳои зарфсозро дар ташаккули анвои мухталифи зарфҳои забонҳои 

муқоисашванда таҳлил намудааст, хуб мебуд, ки диссертант таҳлили 
решашиносии бархе аз зарфҳоро анҷом медод.

3. Дар рисола муаллиф тафовути сифатро аз зарф тавзеҳ додааст, 
аммо мисолҳо доир ба тафовути онҳо хеле каманд, хуб мебуд, ки 
диссертант дар асоси мисолҳои мушаахас онҳоро муайян менамуд.



4. Дар баъзе аз саҳифаҳои рисола (16, 24, 35, 77..... ) ва автореферат

(саҳ. 12, 14, 18.... ғалатҳои имлоӣ ва услубӣ ба чашм мерасад.

Дар маҷмуъ, камбудиҳои ишорашуда ба арзиши илмии таҳқиқоти 

анҷомдодашуда таъсири манфӣ нахоҳад расонд, зеро онҳо 

ислоҳпазиранд ва зуд баратараф хоҳанд шуд.

Ҳамин тавр, диссертатсияи Саидова Нилуфар Абдулмаҷидовна дар 

мавзуи «Таҳлили луғавӣ-грамматикии зарф дар забонҳои тоҷикӣ ва 

англисӣ (дар асоси маводи “Ёддоштҳо”-и Садриддин Айнӣ)» таҳқиқоти 

илмии баанҷомрасида буда, ба талаботи «Тартиб додани дараҷаҳои 

илмӣ», ки бо қарори Ҳукумати Ҷумҳурии Тоҷикистон аз 30.06.2021, № 

267 ба тасвиб расидааст, ҷавобгӯ аст ва муаллифи он сазовори дарёфти 

дараҷаи илмии номзади илми филология аз рӯйи ихтисоси 10.02.20 - 

Забоншиносии муқоисавӣ-таърих, қиёсӣ ва муқоисавӣ мебошад.

Номзади илми филология,
дотсенти кафедраи филологияи англисии
Донишгоҳи славянии Руссия ва Тоҷикистон: Саъдиева Г.Ф.

Имзои Саъдиева Гулистон
Фатоевнаро тасдиқ менамоям:
Сардори шуъбаи кадрҳои Донишго^^^^ 
славянии Руссия ва Тоҷикистон 
н.и.т., дотсент Раҳимов А.А.

